
গভীর ষড়যন্ত্রের কবলে আহলেহাদীছ আন্দোলনঃ

পবিত্র কুরআন ও ছহীহ হাদীছের নিঃশর্ত অনুসারীদেরকেই কেবল ‘ আহলেহাদীছ ‘ বলা হয় । আল্লাহ প্রদত্ত অভ্রান্ত বিধানের প্রকৃত ধারক ও বাহক হিসাবে এবং বিশ্বনবী মুহাম্মাদ আল – এর নিরঙ্কুশ অনুসারী ও ছাহাবায়ে কেরামের যথাযােগ্য উত্তরসূরী হিসাবে আহলেহাদীছগণ ইতিহাসে এক আপােসহীন আন্দোলনী কাফেলা বলে সুপরিচিত । রাসূলুল্লাহ ১ -এর চিরন্ত ন ভবিষ্যদ্বাণী অনুযায়ী এই কাফেলা চির সত্যের উপর আজ অবধি পরিচালিত হয়ে আসছে , কিয়ামত পর্যন্তও পরিচালিত হবে ইনশাআল্লাহ । তবে এর গতি কখনাে হবে দুর্বার , কখনাে হবে মন্থর , যা যুগ পরম্পরায় ঘটে আসছে । তাই ‘ আহলেহাদীছ আন্দোলন যখনই যেখানে বেগবান হয়েছে তখনই সেখানে অগ্নি পরীক্ষার সম্মুখীন হয়েছে । ইতিপূর্বে স্বার্থদুষ্ট চরিত্রহীন বিদ’আতী আলেমরা এবং কথিত ইসলামের ধ্বজাধারীরা সমাজনেতা , শাসকগােষ্ঠী এবং বিধর্মীদের সাথে আঁতাত করে এই আন্দোলনের অনুসারীদের উপর নির্যাতন চালিয়েছে । আজকেও ঐ স্বার্থান্বেষী মহল একই নিয়মে আহলেহাদীছদের উপর নির্যাতন চালাচ্ছে । প্রতি যুগেই ভ্রান্ত দলগুলাে এই আন্দোলনের বিরুদ্ধে অবস্থান নিয়েছে । তবে শত যুলুম – নির্যাতন , ষড়যন্ত্র চালিয়েও তারা এ আন্দোলনকে কখনাে নস্যাৎ করতে পারেনি । বরং শত্রুরাই অসহনীয় মরণজ্বালা নিয়ে কালের গর্ভে বিলীন হয়ে গেছে ।

আহলে হাদীসদের প্রতি ষড়যন্ত্রের স্বরূপ : বিংশ শতাব্দীর মধ্যভাগে উপমহাদেশে ইসলামের নামে সৃষ্ট রাজনীতিই ধর্ম এই আধুনিক মতবাদের ব্যাজধারীরা আহলেহাদীছ আন্দোলনের বিরুদ্ধে সুচতুরভাবে ষড়যন্ত্র শুরু করে । হাদীছের বিরুদ্ধে সন্দেহবাদ আরােপকারী এই গভীর ষড়যন্ত্রের কবলে আহলেহাদীছ আন্দোলন পাশ্চাত্য ধারার নতুন দলটির বিরুদ্ধে অন্যান্যদের মত আহলেহাদীছ ওলামায়ে কেরামও তীব্র লেখনী পরিচালনা করেন । বাংলাদেশ অঞ্চলে ঐ ভ্রান্ত দলের কার্যক্রম শুরু হলে আল্লামা আব্দুল্লাহেল কাফী আল – কোরায়শী ( রহঃ ) স্বীয় মাসিক পত্রিকায় এদের মুখােশ খুলে দেন । কিন্তু অন্ধ ধোঁকায় পড়ে অনেক আহলেহাদীছ সন্তান উক্ত দলে ঢুকে পড়ে । অন্যদিকে মাওলানা কাফী ( রহঃ ) এর মৃত্যুর পরে নিষ্ক্রিয় নেতৃত্বের কারণে ‘ আহলেহাদীছ আন্দোলন ’ ঝিমিয়ে পড়ে । এভাবে আহলেহাদীছ আন্দোলন যখন স্তিমিত হয়ে পড়েছিল , আহলেহাদীছ মেধাগুলােকে অন্যরা যখন কর্মচারী হিসাবে ব্যবহার করছিল , এয়ানতের নামে অর্থ – সম্পদ , ওশর – যাকাত , ফিত্রা ছিনিয়ে নিয়ে যাচ্ছিল ; যখন আহলেহাদীছ শিক্ষা প্রতিষ্ঠান , প্রকাশনা , সাংগঠনিক কার্যক্রম এবং নিজেদের স্বাতন্ত্র্যবােধ বিলুপ্ত হচ্ছিল , ঠিক সেই সময় আহলেহাদীছ তরুণ ছাত্র সমাজকে নিজেদের স্বাতন্ত্রে ফিরিয়ে আনার মহান লক্ষ্যে প্রফেসর ড . মুহাম্মাদ আসাদুল্লাহ আল – গালিব ঢাকা বিশ্ববিদ্যালয়ের ছাত্র থাকাকালীন সময়ে ১৯৭৮ সালের ৫ ফেব্রুয়ারী গঠন করেন বাংলাদেশ আহলেহাদীছ যুবসংঘ ‘ । অতঃপর একই লক্ষ্যে পরের বছর ১৯৭৯ সালে তিনি লিখেন ‘ আহলেহাদীছ আন্দোলন কী ও কেন ? ’ নামক এক গুরুত্বপূর্ণ লেখনি উপহার দেন । তাঁর এই সাড়া জাগানাে বলিষ্ঠ পদক্ষেপের কারণে আহলেহাদীছ আন্দোলনের পুনর্জীবনী ধারা আবার শুরু হয় । শুরু হয় দেশব্যাপী ব্যাপক কার্যক্রম । সংগ্রামী চেতনায় উদ্বুদ্ধ হয়ে তরুণরা দলে দলে ফিরে আসতে থাকে নিজস্ব মােহনায় । ফলে চিরন্তন ধারা অনুযায়ী শুরু হয় ঘরে – বাইরে ষড়যন্ত্রের বিস্তার ।

